
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

1368-сонли гувоҳнома билан давлат 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

Аннотация. В данной статье проводится перекрестный анализ некоторых профессиональных 
лексиконов в лексическом фонде английского и узбекского языков. Кроме того, были проанализированы 

Kirish. Hozirgi davrda mamlakatimizda xorijiy tillarni oʻrganish hamda ularning oʻziga xos 

jihatlarini oʻzbek tilining individual xususiyatlari bilan qiyoslash masalasiga alohida ahamiyat 

qaratilmoqda. Bu borada ingliz tilidagi kasb-hunarga oid maqollarni oʻzbek tilidagi sohaga oid 

maqollar bilan qiyoslash hamda ularning oʻxshash va farqli jihatlarini tahlil qilish masalasi ham 

alohida ahamiyat kasb etuvchi tadqiqot mavzularidan hisoblanadi. Shu boisdan ham dunyoda 

hikmat durdonalarini yaratmagan, ularni asrlar osha koʻz qorachigʼiday asrab-avaylab, sayqal 

berib, dilida, tilida saqlab avloddan-avlodlarga meros qilib qoldirmaydigan xalq boʼlmasa kerak. 

Shu boisdan ham turli xalqlar ularni turlicha taʼriflaydilar. Sharq xalqlari maqolni “soʻz 

sanʼatining guli”, inglizlar maqollarni “Proverbs are the wisdom of the streets”, yunonlar va 

rimliklar “fikrlar xukmdori”, italyanlar “xalqning maktabi”, ispanlar “qalb shifokori”, nemislar 

“xalq donoligi” deb ataganlar. 

Adabiyotlar tahlili va metodologiya. 

Paremalar ajdodlardan avlodlarga faqat ogʻzaki holdagina oʻtib kelganligi, xalq ogʻzaki 

ijodining mahsuli boʻlganligi uchun adabiyotshunoslikning oʻrganish obyekti ham hisoblanadi. 

Sababi paremalarning aksariyati koʻpincha sheʼriy shaklga oʻxshaydi va ularda oʻxshatish, 

antiteza, anafora, alliteratsiya, kinoya, piching kabi bir qancha tasviriy vositalar qoʻllanadi. Shu 

bilan birga paremalar soʻzlardan tuzilib, maʼlum bir fikrni ifodalovchi gaplardan iborat boʻlgani 

uchun tilshunoslikning ham oʻrganish obyektidir. Paremiologiya ana shu ikki jihatni oʻzida 

birlashtiradi. 

Paremalarning kelib chiqishi, tarixan rivojlanishi va maʼno xususiyatlarini oʻrganuvchi 

paremiologiya boʻlimi frazeologiya bilan chambarchas bogʻliq. Paremiologiya tilda mavjud boʻlgan 

turli xil iboralarni oʻrganadi, frazeologiya esa uning bir qismi sifatida faqat koʻchma maʼnoli 

turgʻun birikmalarni oʻrganadi. Shu jihatdan ular oʻzaro farqlanadi, oʻrganish obyektining birligi, 

yaʼni bir necha soʻzdan tashkil topgan turgʻun, barqaror birikmalarni tekshirish ular oʻrtasidagi 

oʻxshash, umumiy tomoni hisoblanadi. 

Tilshunos N.Uluqov “Tilshunoslik nazariyasi” nomli oʻquv qoʻllanmasida taʼkidlashicha: 

“paremiologiya tilshunoslikning boʻlimlaridan biri boʻlib, tildagi barqaror birikmalar maqol, matal 

va aforizmlarni oʻrganuvchi fan” deb, taʼkidlaydi. 

XX asrning 90–yillarida B.Sarimsoqov aforizm, maqol matal, topishmoq, qanotli soʻzlar va 

iboralarni kabilarni paremiologik birlik deb, nomlaydi. 

Ingliz tilining mashhur “Encyclopedia Free Dictionary Online” lugʻatida berilishicha: 

Paremiologiya (yunoncha παροιμία paroimía, “maqol va aforizm” – birliklarini toʻplovchi, 

oʻrganuvchi lingvistikaning boʻlimidir. 

Bizga maʼlumki, maqollar hali yozuv paydo boʻlmasdan oldin xalq ogʻzaki ijodiga 

muhrlangan va jamiyat ongining bir qismiga aylangan. Yozuv paydo boʻlgandan soʻnggina u 

madaniy yodgorliklarda oʻz aksini topa boshlagan. 

Eng qadimgi maqollar namunasi Yevropada Aristotelga tegishli boʻlib (er.avv IV-III asrlar), 

ular antik davrdagi shoir va faylasuflarning hikmatli iboralari edi. 

Turkologiyada kasb-hunarga oid maqollar va atamalarni oʻrganish masalasi uzoq tarixga 

borib taqaladi. Jumladan, Mahmud Qoshgʻariyning “Devonu lugʻati-t- turk” asarida bu borada 

maʼlumot beruvchi qimmatli mulohazalar mavjud. Shuningdek, Alisher Navoiy asarlarida ham 

tadqiq qilinayotgan mavzu boʻyicha muhim maʼlumotlar berilganligini qayd etib oʻtish joiz. 

Qadimda turkiy xalqlar adabiyotida maqol janrini anglatuvchi “caw” atamasi va “otalar 

soʻzi” birikmasi qoʻllanilgan. Tilshunos va etnograf, sayyox va folklorshunos olim 

Mahmud Qoshgariyning “Devonu lugʻotit turk”asarida “caw” soʻzi “otalar soʻzi” deb berilgan. 

Bilamizki, turkiy xalqlarga doir yozma yodgorliklarning yaratilish davri V- VIII asrlarga 

togʻri keladi. Xalq ogʻzaki badiiy ijodi namunalari esa yozuv paydo boʻlgunga qadar yaratilgan. Bu 

esa maqol janri V- VIII asrlardan ilgari ham turkiy xalqlarda “otalar soʻzi” shaklida islomgacha 

isteʼmolda boʻlgan degan xulosani beradi. 

Turkiy xalqlar orasida “maqol” soʻzi oʻrniga “masal” qoʻllanganining guvohi boʻlish 

mumkin. Masalan, Alisher Navoiy gʻazallarida Masaldurkim, uyqu — oʼlimdur kabi shaklda 

uchrasa, maqol qoʻllash asosiga koʻrilgan badiiy sanʼat “irsolu masal” deb nomlangan. 

Oʻrta asrlarda Xorazm zaminida tavallud topgan alloma Аbulqosim Mahmud az-

Zamaxshariy oʻzining “Nozik iboralar” risolasida: “Аhmoq kishi hikmat lazzatini bilmaydi, 

bamisoli tumov kishi gulning hidini bilmaganidek”, – deb yozadi. Bir qarashda, bu fikr ilk eshitgan 

kishining aqlini shoshiradi. Аlloma aytgan hikmatning lazzati esa oʻsha gul hidiga yashiringan. 

Ezgu tuygʻular hikmatga aylanadi. Ertasiga tinglovchi tumovdan tuzalib, albatta oʻsha gulni yana 

bir bor hidlab koʻrishiga umid bor deyiladi. 

Maqollarni toʻplash va ular ustida tadqiqot olib borish Аngliyada diniy qarashlar 

rivojlanishi natijasida bir qator pand-nasihat mazmunidagi asarlar vujudga keldi. Shunday 

asarlardan biri X–XI asrlarda yaratilgan eng qadimgi ingliz maqol- matallarining yozma toʻplami 

hisoblangan “Proverbs of Alfred” dir. 

Zamonaviy olimlarimizdan T. Mirzayev, A.Musoqulov, V.Sarimsoqovlar tomonidan nashrga 

tayyorlangan “Oʻzbek xalq maqollari”da esa kasb-hunarga oid koʻplab maqollar keltirilgan. 

Gʻarbda esa kasb-hunarga oid atamalarning tilshunoslik tahlili masalasi bilan John Ray 

shugʻullangan. 

Ingliz va oʻzbek tillarida kasb-hunarga oid maqollarning qiyosiy tahliliga bagʻishlangan 

ushbu maqolada ilmiy tadqiqotning tilshunoslik sohasi uchun qoʻllaniladigan germenevtika, 

analiz, sintez, taqqoslash kabi metodlaridan foydalanilgan. 

Muhokama. Kasb soʻzining lugʻaviy maʼnosini quyidagicha izohlash mumkin: 

1. Ish-faoliyatning maʼlum tajriba, tayyorgarlik talab etadigan biror turi, sohasi, hunar: 

Bu kishi oʻzlari hosilot, kasblari agronom, kechki maktabda muallimlik ham qiladilar; 

2. Umuman, odat qilingan ish; odat. Molning tilini bilish ham oʻziga yarasha kasb ekan 

(Oʻlmas Umarbekov, Shonli avlod) [5; B.328.]. 

Hunar asli arabcha soʻz boʻlib, sanʼat; bilim, koʻnikma, mahorat, ustalik; kasb kabi 

maʼnolarni anglatadi. Hunar soʻzining oʻzbek tiliga tojik tilidagi shakli olingan boʻlib, asli “layoqat”, 

“sanʼat” maʼnolarini anglatadi. Keyinchalik kasb maʼnosini ham anglata boshlagan [7; B.197.]. 

Hunar soʻzi eski oʻzbek adabiy tilida quyidagi maʼnolarda ishlatilgan: 

Hunar, ish, yaxshi ish, hammaga maʼqul ish. 

Mahorat, mohirlik. 

Eski oʻzbek adabiy tilida, xususan, Alisher Navoiy asarlarida hunar asosidan yasalgan 

hunarvar, hunariy, hunarkor, hunarmand, hunarparvar kabi soʻzlari ham isteʼmolda boʻlgan [3; 

B.203.]. 

Hozirgi oʻzbek adabiy tilida esa hunar quyidagi maʼnolarni anglatadi: 

1. Muayyan koʻnikma, mahorat talab qiladigan, tirikchilikning asosiy manbai 

hisoblanuvchi ish, mashgʻulot; kasb. Hunar, hunardan unar. 

2. Biror ishdagi mahorat, sanʼat; mohirlik, ustalik talab etuvchi ish, xatti- harakat. 

Chekinish uchun ham hunar kerak. Bu ham sanʼat talab qiladi. (Oybek, Quyosh Qoraymas) 

3. Odat tusidagi ish-harakat. Ammo eski hunaringizni qilib, otamga chaqsangiz, 

mendan shafqat kutmang! (Mirmuhsin, Meʼmor) 

4. Boʻlmagʻur, kelishmagan xatti-harakat, qiliq, odat. Abdushukur, ovozini bunchalik 

boshqacha qilishini kimdan oʻrganding? Hunaringga balli-ye.. (Oybek, Tanlangan asarlar) [4; 

B.561-562.]. 

A craft is a pastime or an occupation that requires particular skills and knowledge of 

skilled work. In a historical sense, particularly the Middle Ages and earlier, the term is usually 

applied to people occupied in small scale production of goods, or their 

maintenance,   for   example   by tinkers.   The   traditional term craftsman is nowadays often 

replaced by artisan and by craftsperson. [Hunarmandchilik–kasb boʻlib, u maʼlum mahorat va 

malakali ish bilimini talab qiladi. 

Tarixiy maʼnoda, xususan, oʻrta asrlarda va undan oldingi davrda, bu atama odatda kichik 

hajmdagi tovarlar ishlab chiqarishda yoki ularni taʼmirlashda, masalan, taʼmirchilar tomonidan 

ishlaydigan odamlarga nisbatan qoʻllaniladi. Anʼanaviy hunarmand atamasi hozirgi kunda 

koʻpincha hunarmand leksemasi bilan izohlanadi]. 

Inglizcha The more women look in their glass, the less they look their house” maqoli 

strukturasiga koʻra qoʻshma gap hisoblanadi. Bu maqolning oʻzbekcha variantlari Ayol husni 

pardozda emas, Pardozchini uyda koʻr, xotiningni toʻyda koʻr. Bu bilan koʻcha-kuyda, ziyofatu-

toʻyda yasanib-tusanib, pardoz-andoz qilib yurgan xotin-qizlarni koʻrib, “Oh qanday goʻzal, 

qanday koʻrkam, qanday chiroyli ekan-a!” deb, oʻz xotiningdan koʻngling sovib yurmasin. Oʻsha 

“Pardozchi”larni ham oʻz uyida koʻrgin, bilasan aslida qanday ekanini, oʻz xotining ham uychi 

kiyimda, pardoz-andoz qilmay yurganda senga koʻrimsiz boʻlib koʻrinadi. 

Ammo uni ham kiyinib-taranib toʻyga borganini koʻrsang, bilasan qanday goʻzalligini degan 

maʼnoda kelib, xotinini qadrlash, izzat-hurmat qilishga daʼvat etadilar. Pardozni pardoz buzar 

degan maqol ham borki, bu bilan: Pardoz haddan tashqari boʻlsa, kishining asl husnini qaytaga 

buzib qoʻyadi – maʼnosini ifodalaydi. 

Natijalar. Ingliz xalq maqolida kasb-hunarga oid leksema ishtirok etmaganini koʻrishimiz 

mumkin. Biroq oʻzbek xalq maqolida esa pardozchi kasb-hunarga oid soʻz qoʻllanilganini 

kuzatishimiz mumkin. 

Ikki xalq maqolida turli xil leksemalar foydalanishiga qaramasdan maqollarning mazmun-

mohiyati oʻzaro oʻxshash, yaʼni ikki etnos maqolida ham pardoz qilish haqida soʻz borgan. 

Inglizcha Jack is as good as his master maqoli oʻzbek tilida “shogird ustozidek yaxshi” 

maʼnosini beradi. Bu oʻzbek tilida Shogird ustozidan oʻtmasa, kor yitar maqoli orqali ifodalanadi. 

Ingliz xalq maqolida foydalanilgan Jack leksemasi atoqli ot boʻlib, ingliz xalqining oʻgʻil bolalariga 

atab qoʻyadigan ism hisoblanadi. Biz Jack leksemasi orqali bu maqol ingliz xalqi maqoli ekanligini 

bilib olishimiz mumkin. Maqolda Jack leksemasiga oʻzbek tilidagi shogird soʻzi ekvivalent boʻladi. 

Jack va shogird soʻzlari har ikki tilda xalq uchun bir xil vazifani bajarmaydigan soʻzlar boʻlishiga 

qaramasdan, ular oʻziga xos foydalanish funksiyalariga egadir. Bu oʻrinda xalq oʻziga xos va mos 

boʻlgan termindan foydalanadi. Shuning uchun ham maqolning oʻzbekcha variantida shogird soʻzi 

ishlatilgan. Agar maqollarning maʼno- mazmunini tahlil qiladigan boʻlsak, ikki xalqda ham 

shogirdning ustozidan oʻtishi haqida soʻz borgan. 

Inglizcha Many pupil has gained more wealth than his master [2; B.710.] maqoli oʻzbek 

tilida “koʻp oʻquvchilar ustozidan koʻra koʻp boylikka ega boʻladi” maʼnosini beradi. Yuqorida 

https://en.wikipedia.org/wiki/Pastime
https://en.wikipedia.org/wiki/Occupation_(human_activity)
https://en.wikipedia.org/wiki/Skilled_worker
https://en.wikipedia.org/wiki/Middle_Ages
https://en.wikipedia.org/wiki/Good_(economics)
https://en.wikipedia.org/wiki/Maintenance%2C_repair%2C_and_operations
https://en.wikipedia.org/wiki/Tinker
https://en.wikipedia.org/wiki/Artisan
https://en.wikipedia.org/wiki/Craftsperson

keltirilgan ingliz xalq maqoliga nisbatan oʻzbek tilida Ustozdan shogird oʻzar maqoli ishlatiladi. 

Ingliz xalq maqolida wealth leksemasi ishtirok etgan wealth soʻzining maʼnosi oʻzbek tilida boylik 

degan maʼnoni bildiradi. Oʻzbek xalq maqolida esa boylik leksemasi ishtirok etmagan. Maʼlumki, 

xalq turmush tarzida mavjud narsalar yoki kundalik yumushlar maqollar orqali ifodalanadi. 

Ingliz xalq maqolida shogirdning kuchi boylik bilan oʻlchanyapti. Oʻzbekcha maqolda esa 

shogirdni yuksak darajaga koʻtarib ishonch bildirilyapti. Biroq bu ikki tilda ifodalangan maqolning 

maʼno-mazmuni teng boʻlgani bilan ularda ishlatilgan ayrim soʻzlar faqat shu tilga oid 

leksemalardir. Agar maqollarning maʼno-mazmunini tahlil qiladigan boʻlsak, ingliz xalq maqolida 

ham oʻzbek xalq maqolida ham shogirdni ustozidan oʻtishi haqida taʼkidlangan. 

Inglizcha The priest to his book, the peasant to his plough [1; B.319.] maqoli oʻzbek tilida 

“Kohin kitobiga boqar, dehqon shudgoriga” maʼnosini beradi. Bu oʻzbek tilida Olim kitobni suyar, 

qassob – pichoqni [6; B.253.] maqoli orqali ifodalanadi. Bu oʻrinda ikki xalq maqoli ham maʼno-

mazmuni bilan oʻzaro hamohang boʻlib ikki xalq maqolida ham book va kitob soʻzlari ishtirok 

etgan hamda har ikki tilda xalq uchun bir xil vazifani bajaruvchi soʻzlar boʻlishiga qaramasdan, 

ular oʻziga xos foydalanish funksiyalariga egadir. 

Xulosa. Xulosa oʻrnida taʼkidlash lozimki, ingliz va oʻzbek xalq maqollarining mavzuiy 

guruhlar va ularda qoʻllanilgan leksemalar bir xil emas. Bu holat ingliz va oʻzbek xalqlarining 

tarixi, bir-biriga oʻxshamagan mentaliteti, har xil moddiy va maʼnaviy madaniyatlarga egaligi, 

anʼanaviy xoʻjaligi, turli dinlarga eʼtiqod qilishi, maishiy hayoti va aloqalari, milliy tuygʻulari, urf-

odatlari oʻzgachaligi bilan izohlanadi. 

